
Rusiya dronları Ukraynada 370 min nəfəri
işıqsız qoyub
Oktyabr 16, 2026

Umana zərbələr

Oktyabrın 16-da səhər saatlarında Rusiya Xarkova zərbə endirib. Yerli rəsmilərin
məlumatına görə, üç nəfər həlak olub, daha yeddi nəfər isə xəsarət alıb. Sumı şəhərinin
mərkəzində yerləşən ticarət və əyləncə mərkəzinə də zərbə endirildiyi, üç nəfərin

yaralandığı bildirilir.

Odessa vilayətinə Rusiyanın hücumları nəticəsində dörd nəfər xəsarət alıb. Ukrayna
Dövlət Fövqəladə Hallar Xidmətinin məlumatına görə, enerji infrastrukturu obyekti və
yeddi fərdi yaşayış evi zədələnib, həmçinin məişət məhsulları istehsal edən müəssisədə
yanğın baş verib.

Rusiya Ukraynanın Polşa ilə həmsərhəd Volın vilayətinə dron hücumları endirib və
nəticədə 370 min nəfər işıqsız qalıb. Xarici investisiyalı bir müəssisəyə zərbə nəticəsində

isə iki nəfər yaralanıb. Bu barədə vilayətin qubernatoru Roman Romanyuk "Telegram"
hesabında yazıb.

Ukraynanın mərkəzindəki Uman şəhərində isə dronların yaşayış binasına zərbəsindən
beş nəfər yaralanıb.

Rusiyanın hücumları zamanı Ukraynanın paytaxtı Kiyevdə elektrik enerjisinin

verilişində kəsintilər yaranıb.

Avropa İttifaqı və NATO üzvü olan Polşa Rusiyanın Ukrayna ərazisinə hücumları zamanı
öz hava məkanının təhlükəsizliyini təmin etmək üçün qırıcı təyyarələrini havaya
qaldırıb. Polşa Silahlı Qüvvələri "X" sosial şəbəkəsində yaydığı bəyanatda ölkənin hava
məkanının pozulması halının qeydə alınmadığını bildirib.

Bu arada, Rusiya Vladimir vilayətində Ukraynaya məxsus dronların istilik təchizatı

infrastrukturuna zərbə endirmək cəhdinin qarşısını alıb. Bu barədə vilayətin
qubernatoru Aleksandr Avdeyev məlumat verib.

